
ᖃᓄᐃᓯᒪᓂᖓ:  ᐅᕙᓂ ᓰᑎᒻᐱᕆ 30, 2014, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ 
ᑲᑎᒪᔩᑦ) ᐊᓚᒃᑲᐃᓚᐅᕐᑐᑦ ᑐᑦᓯᕋᐅᑎᓂᒃ ᐊᐃᕝᕕᐊᑎᑦᓯᓂᕐᒧᑦ ᑕᑯᕚᑦᓴᓂᒃ ᐱᒐᓱᐊᕈᑎᓂᒃ ᐊᑐᐃᓐᓇᐅᑎᑕᑦ 
ᐃᓘᓐᓇᖏᓐᓄᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᐊᒻᒪᓗ ᐊᓯᖏᓐᓄᑦ ᑲᒪᖃᑕᐅᒍᒪᔪᓄᑦ ᐃᒻᒥᓂᕐᓱᕐᑐᓄᑦ 
ᐅᕝᕙᓘᓐᓃᑦ ᑎᒥᐅᔪᓄᑦ ᐱᒐᓱᐊᖁᓪᓗᒋᑦ ᐆᒪᔪᓕᕆᔨᕐᔪᐊᓄᑦ ᐊᖏᕈᑎᓂᒃ ᐊᐃᕝᕕᐊᑎᑦᓯᓂᕐᒧᑦ ᑕᑯᕚᑦᓴᓂᒃ.  
ᑐᓂᓯᓯᒪᒡᕕᐅᒋᐊᓕᒃ ᐱᒐᓱᐊᕈᑎᓂᒃ ᐅᓇᐅᓚᐅᕐᑐᖅ ᐅᑦᑑᐱᕆ 31, 2014. 

ᐊᖑᓇᓱᒃᑲᐃᓂᕐᒧᑦ ᐸᕐᓇᒍᑏᑦ ᐃᒪᐃᒋᐊᖃᕐᑐᑦ ᐆᒪᔪᓕᕆᔨᕐᔪᐊᓄᑦ ᐊᖏᕐᑕᐅᓗᑎᒃ ᒪᓕᑦᑐᒋᑦ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑏᑦ ᐃᓚᖏᑦ 5.2.34(d)(i) ᐊᒻᒪᓗ 5.6.48 ᓯᕗᕐᖓᒍᑦ ᐊᔪᖖᒋᒍᑏᑦ ᑎᓂᔭᐅᓂᖏᑕ. ᐅᕙᓂ ᒪᐃ 1999, 
ᑲᑎᒪᔩᑦ ᐊᖏᓚᐅᕐᓯᒪᔪᑦ ᒫᓐᓇᐅᓂᖓᓂ ᐊᑐᐊᒐᕐᓂᒃ ᕿᒥᒡᕈᓗᓂ ᑐᑦᓯᕋᐅᑎᓂᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓂᕐᒧᑦ 
(ᐅᐃᒍᖓ 2).  ᑲᑎᒪᔩᑦ ᑐᑦᓯᕋᓚᐅᕐᒥᔪᑦ ᑕᒪᒃᑯᐊ ᑲᒪᒋᔭᖃᕐᑐᑦ ᐊᖑᓇᓱᒃᑲᐃᓂᕐᒥᒃ ᐅᖃᐅᓯᖃᖁᓪᓗᒋᑦ ᐃᑭᓕᕐᑕᓂᒃ, 
ᐊᓯᐅᔨᔭᓂᒃ ᐊᒻᒪᓗ ᓄᓈᕐᑕᓂᒃ ᐊᐃᕕᕐᓂᒃ ᐱᒐᓱᐊᓕᕈᑎᒃ ᑭᖑᓪᓕᕐᒥ ᐊᒡᕌᒍᒥ.  ᐅᑯᐊ ᓇᐃᓈᕈᑏᑦ ᐊᖑᓇᓱᒃᑲᐃᓂᕐᒧᑦ 
ᑐᑦᓯᕋᐅᑎᓄᑦ 2015 ᐊᒡᕌᒍᒥ: 

ᐱᒐᓱᐊᕐᑐᑦ ᐊᐃᕖᑦ ᐊᑕᐅᓯᕐᓃᖔᕐᑐᑦ ᐊᖑᓇᓱᓐᓂᕐᒧᑦ 
ᑐᑦᓯᕋᕐᑕᑦ 

ᐃᐅᕋᓐ ᐃᒥᕐᑕᐅᑦ, ᓯᑯ ᐳᓚᕋᑦᑐᓕᕆᔩᑦ, ᓴᓪᓖᑦ ᑭᕙᓪᓕᐅᑉ ᑲᖏᕐᑐᐊᓗᐊᓂ-
ᕿᑭᖅᑖᓘᑉ ᐃᑭᖓᓂ 6 

ᓘᒃ ᐃᑦᑐᖅ, E ᐊᒻᒪ E ᐊᐅᓪᓛᑎᑦᓯᔩᑦ, ᓴᓪᓖᑦ ᑭᕙᓪᓕᐅᑉ ᑲᖏᕐᑐᐊᓗᐊᓂ-
ᕿᑭᖅᑖᓘᑉ ᐃᑭᖓᓂ 6 

ᓴᓂᕋᔭᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᐊᓐᓇᖓᓂ ᐊᒻᒪᓗ ᕿᑎᖓᓂ 
ᐊᒥᑦᑐᖅ 15 

 
ᓰᑎᒻᐱᕆ 2014ᒥ, ᐆᒪᔪᓕᕆᔨᕐᔪᐊᑦ ᓇᓪᓕᐅᓯᒪᔪᒥᒃ ᑲᑎᒪᓂᖓᑦ (RM003-2014), ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᑐᓂᓯᓚᐅᕐᒪᑕ ᑐᑦᓯᕋᐅᒻᒥᒃ ᐃᓱᒪᓕᐅᕈᒻᒥᒃ ᐋᕿᓪᓗᒍ ᐊᐅᓚᑦᓯᒡᕕᐅᔪᑦ ᑭᓪᓕᖓ ᐊᒻᒪᓗ ᑲᑎᑦᑐᒋᑦ ᐊᔪᖖᒋᑕᑦ 
ᐊᖑᓇᓱᒃᑕᐅᓂᕐᒥᒃ ᐅᐊᓐᓇᖓᓂ ᐊᒻᒪᓗ ᕿᑎᖓᓂ ᐊᒥᑦᑐᖅ ᐊᐃᕖᑦ ᐊᑕᐅᓯᕐᓃᖔᕐᑐᑦ (ᑕᑯᒍᒃ ᓄᓇᖖᒍᐊᖅ ᐅᐃᒍᖓᓂ 
1).  ᑖᓐᓇ ᑐᑦᓯᕋᐅᑦ ᐋᕿᑦᑕᐅᓚᐅᕐᑐᖅ ᑭᒡᒍᑕᐅᓪᓗᓂ ᒫᓐᓇᕈᓗᒃ ᐃᒪᕐᒥᐅᑕᓕᕆᔩᑦ ᑲᓇᑕᒥ ᖃᐅᔨᓴᕐᑎᒻᒪᕆᖏᑕ 
ᐅᓂᒃᑳᖏᑦ ᓇᓗᓇᐃᕐᓯᑎᓪᓗᒋᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᒻᒥᒃ ᐊᒥᑦᑐᖅᒥ ᐊᐃᕕᕐᓂᒃ.  ᑲᑎᒪᔩᑦ ᐃᓱᒪᓕᐅᕐᓯᒪᔪᑦ 
ᑲᒪᒋᒍᒪᓪᓗᒍ ᑐᑦᓯᕋᐅᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥ ᔮᓐᓄᐊᕆ 2015.  ᑖᒃᑯᓴᐃᓐᓇᐃᑦ ᖃᐅᔨᓴᕐᑎᒻᒪᕇᑦ ᐅᓂᒃᑳᖏᑦ 
ᐊᔪᕈᑕᐅᓚᐅᕐᑐᑦ ᒥᒃᓴᐅᓴᓐᓂᒃᒥᒃ ᖃᑦᓯᐅᓂᖏᓐᓂᒃ ᐊᒻᒪᓗ ᑲᑎᑦᑐᒋᑦ ᐊᔪᖖᒋᑕᑦ ᐃᓚᖖᒐᐃᒍᑕᐅᓂᕐᒥᒃ ᑭᕙᓪᓕᐅᑉ 
ᑕᓯᐅᔭᕐᔪᐊᖓᓂ ᕿᑭᖅᑖᓘᑉ ᐃᑭᖓᓂ ᐊᑕᐅᓯᕐᓃᖔᕐᑐᓂᒃ ᐱᔾᔪᑕᐅᓪᓗᓂ ᒥᑭᓗᐊᕐᓂᒥᓂᖓ ᓈᓴᐃᓪᓗᓂ 
ᓈᔭᐅᓂᒥᓂᖓᑕ. 

ᑕᒪᒃᑮᑦ ᐃᐅᕋᓐ ᐃᒥᕐᑕᐅᑦ ᐊᒻᒪᓗ ᓘᒃ ᐃᑦᑐᖅ ᑐᓂᓯᓯᒪᔪᑦ ᑎᑎᖅᑲᓂᒃ ᐃᑲᔪᕈᑎᓂᒃ ᐅᕙᖖᒐᑦ ᐊᐃᕖᑦ (ᓴᓪᓕᓂ) 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ.  ᐱᒐᓱᐊᕈᑏᑦ ᓇᐃᓈᕐᑕᐅᒪᔪᑦ ᐅᕙᓂ ᐅᐃᒍᖓ 3. 

 
 



ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
 
ᕿᒥᒡᕈᔭᖏᑦ ᐆᒪ:  ᐲᑕ ᑭᑦ, ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
 
ᐅᓪᓗᖓ:  ᓅᕕᒻᐱᕆ 7, 2014 
 

  



ᐅᐃᒍᖓ 1 

 

ᐊᑕᐅᓯᕐᓃᖔᕐᑐᑦ ᐊᑦᓛᓐᑎᒃ ᐊᐃᕖᑦ ᓄᓇᕗᑦᒥ.  ᓴᓂᕋᔭᒃ ᐊᖑᓇᓱᒃᐸᑦᑐᑦ ᐊᐃᕕᕐᓕᓂᒃ ᒫᖖᒐᑦ ᐅᐊᓐᓇᖓ ᐊᒻᒪᓗ 
ᕿᑎᖓ ᐊᒥᒃᑐᖅ ᐊᑕᐅᓯᕐᓃᖔᕐᑐᓂᒃ.  ᓴᓪᓕᒥᐅᑦ ᐊᖑᓇᓱᒃᐸᑦᑐᑦ ᐊᐃᕕᕐᓂᒃ ᒫᖖᒐᑦ ᑭᕙᓪᓕᐅᑉ ᑕᓯᐅᔭᕐᔪᐊᖓ 

ᕿᑭᖅᑖᓘᑉ ᐃᑭᖓᓂ ᐊᑕᐅᓯᕐᓃᖔᕐᑐᓂᒃ. 



ᐅᐃᒍᖓ 2 

ᒫᓐᓇᐅᓂᖓᓂ ᐆᒪᔪᓕᕆᔨᕐᔪᐊᑦ ᐊᑐᐊᒐᖏᑦ ᐊᐃᕝᕕᐊᑎᑦᓯᓂᕐᒧᑦ ᑕᑯᕚᑦᓴᓂᒃ 

ᐃᓱᒪᓕᐅᕐᓗᑎᒃ ᖃᑦᓯᐅᓂᖏᓐᓂᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓃᑦ ᐊᖏᕐᑕᐅᓂᐊᕐᑐᑦ ᓇᓪᓕᐊᓐᓂᑐᐃᓐᓇᖅ ᓄᓇᓕᓐᓂ, 
ᐊᑐᓕᖁᔭᐅᕗᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐊᑐᐊᒐᖏᑦ ᐃᑉᐱᒍᓱᒍᑕᐅᓗᑎᒃ, ᑎᑭᐅᑎᓗᒍ ᓈᒻᒪᓐᓂᖓ ᐊᔪᕐᓇᖏᑦᑐᖅ, ᐃᒫᒃ 
ᑕᑯᕚᑦᓴᓂᒃ ᐊᖑᓇᓱᒃᑲᐃᓃᑦ ᓄᓇᓕᓐᓂ ᐋᕿᑦᓱᐃᓗᑎᒃ ᐱᐅᓯᓕᒻᒥᒃ ᐃᒫᒃ ᐅᑯᐊ ᑎᓴᒪᒃ (4) ᒪᓕᒃᑕᐅᒋᐊᓖᑦ 
ᐱᔭᕇᕐᑕᐅᓗᑎᒃ: 

(i) ᐱᑕᖃᖖᒋᓪᓗᓂ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ; 
(ii) ᐊᖑᓇᓱᒃᑐᖅ ᐊᒻᒪᓗ ᑭᒃᑯᑐᐃᓐᓇᐃᑦ ᐅᓗᕆᐊᓇᕐᑐᒦᒋᐊᖃᖖᒋᓐᓂᖏᑦ ᐱᓯᒪᔭᐅᓗᓂ; 
(iii) ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᖅ ᐱᑕᖃᕐᓗᓂ ᐊᒻᒪᓗ ᐊᑕᖏᕐᓗᒋᑦ ᐆᒪᔪᑦ ᐊᑐᕐᑕᐅᓗᑎᒃ; ᐊᒻᒪᓗ 
(iv) ᐱᕈᕐᐸᓪᓕᐊᔪᖅ ᐱᓕᕆᐊᖅ ᖃᓄᐃᖖᒋᓪᓗᓂ ᐊᒻᒪᓗ ᑲᔪᓯᓂᐊᕐᓗᓂ ᑐᓂᓯᓂᖅ ᐱᐅᔪᓂᒃ, ᑕᐃᒪ ᐃᑲᔪᕈᑕᐅᓗᓂ 

ᐊᒻᒪᓗ ᐊᓚᒃᑲᐅᒪᒍᑕᐅᓗᓂ ᐊᑯᓂᒃ ᑮᓇᐅᔭᑎᒍᑦ, ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ ᐱᑕᖃᖁᔭᐅᓂᖏᑦ ᐃᓄᓐᓄᑦ 
ᐊᖑᓇᓱᒃᑎᓄᑦ (ᑕᑯᒍᒃ ᓄᓇᑖᕈᑏᑦ ᐃᓚᖓ 5.1.3(b)(iii)). 

 
ᑕᐃᒪᐃᓐᓂᖓᓄᑦ, ᑎᑭᒐᓱᐊᕐᓂᖓᓂ ᐊᐃᕕᓕᕆᔩᑦ ᑐᓂᓯᓂᖏᑦ ᓇᓗᓇᐃᔭᕐᓯᒪᓂᕐᓴᓂᒃ ᕿᒥᒡᕈᒍᑎᓂᒃ, ᐊᒻᒪᓗ 
ᐊᑐᓕᖁᔭᓂᒃ, ᐊᑐᓕᖁᔭᐅᕗᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐊᑐᕐᑎᑦᓯᓗᑎᒃ ᐅᑯᓂᖓ ᐱᖓᓱᓂᒃ (3) ᒪᓕᒐᕐᓂᒃ 
ᐃᓱᒪᓕᐅᕈᑎᖃᕐᓗᑎᒃ ᖃᑦᓯᐅᓂᖏᓐᓂᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓃᑦ ᓄᓇᓕᓐᓂ: 

1.  ᓄᓇᓕᓐᓂ ᐊᑐᕆᐊᖃᖖᒋᑦᑐᓂ ᐱᔭᑦᓴᓂᒃ (ᐊᓯᖏᓐᓂᒃ ᐃᓄᒻᒧᑦ ᑭᓪᓕᒋᔭᐅᑎᑕᑦ 4), ᐃᑉᐱᒋᒐᓱᐊᕐᓗᒍ ᑖᒃᑯᐊ 
ᑲᑎᓯᒪᔪᑦ ᓄᓇᓕᓐᓂ ᐊᒻᒪᓗ ᑕᑯᕚᑦᓴᑦ ᐊᖑᓇᒃᓱᑕᑦ ᖄᖏᐅᑎᖖᒋᒃᑲᓗᐊᕐᒪᖔᑦ ᕿᓂᖓᓃᑦᑐᓂᒃ ᑲᑎᑦᑐᒋᑦ 
ᐊᖖᒍᑕᐅᔪᒥᓃᑦ ᓯᕗᓪᓕᕐᓂ 5 ᐊᒡᕌᒍᓂ (ᒪᓕᒃᑕᐅᒋᐊᓕᒃ i); 

2.  ᐃᑉᐱᒋᓗᒍ ᐃᒫᒃ ᐊᖑᓇᓱᓐᓂᕐᒧᑦ ᐸᕐᓇᒍᑦ ᐱᑕᖃᕋᓗᐊᕐᒪᖔᑦ ᓈᒻᒪᑦᑐᖅ ᐅᓗᕆᐊᓇᕐᑐᒦᒋᐊᖃᖖᒋᓂᕐᒧᑦ, 
ᐃᓄᐃᑦ ᐊᒻᒪᓗ ᐊᓯᖏᑦ ᐱᑕᖃᕆᐊᖃᕐᑐᑦ ᐊᑖᒍᑦ ᓄᓇᑖᕈᑏᑦ, ᐃᒪᕐᒥᐅᑕᕐᓂᐊᒐᕐᓄᑦ ᒪᓕᒐᕐᔪᐊᖅ ᐊᒻᒪᓗ 
ᐊᐅᓚᑦᓯᒍᑏᑦ (ᒪᓕᒃᑕᐅᒋᐊᓖᒃ ii ᐊᒻᒪᓗ iii); ᐊᒻᒪᓗ 

3. ᐃᑉᐱᒋᓗᒍ ᐃᒫᒃ ᓄᓇᓖᑦ ᐅᕝᕙᓘᓐᓃᑦ ᐱᓕᕆᒡᔨᐅᔪᑦ ᐱᒋᐊᕈᑎᖃᕐᓗᑎᒃ ᐃᓄᐃᓴᑦᑐᓂᒃ ᐊᒻᒪᓗ 
ᖃᐅᔨᒪᒐᓱᐊᑦᓯᐊᕐᓗᒋᑦ ᖃᑦᓯᐅᓂᖏᑦ ᐊᖑᓇᓱᒃᑕᑦ (“ᐆᑦᑐᕋᕐᑐᓂ” ᐱᑕᖃᕐᑐᖅ), ᓯᕗᕐᖓᒍᑦ ᐊᔪᖖᒋᑎᑦᓯᓂᐅᑉ 
ᐊᖏᓪᓕᒋᐊᕐᓯᒪᔪᒥᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓂᕐᓂᒃ (ᒪᓕᒐᖅ iv). 

ᓱᓕᑦᑕᐅᖅ, ᐆᒪᔪᓕᕆᔨᕐᔪᐊᑦ ᑲᒪᒍᒪᑐᐃᓐᓇᕆᐊᖃᕐᒥᔪᑦ ᖃᓄᐃᓪᓗᐊᕐᓂᖏᓐᓂᒃ ᓇᒥᓕᒫᖅ ᐱᔭᑦᓴᑦ ᐅᕝᕙᓘᓐᓃᑦ 
ᕿᑎᖓᓃᒍᑏᑦ ᐊᖖᒍᑕᒥᓂᕐᓄᑦ ᐊᓂᒍᕐᑐᓂ 5 ᐊᒡᕌᒍᓂ ᑐᓂᔭᐅᓗᑎᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓂᕐᓄᑦ. 

 

  



ᐅᐃᒍᖓ 3 

ᓇᐃᓈᕈᑏᑦ ᐱᒐᓱᐊᕈᑎᓄᑦ1 

1. ᐃᐅᕋᓐ ᐃᒥᕐᑕᐅᑦ, ᓯᑯ ᐳᓚᕋᑦᑐᓕᕆᔩᑦ, ᓴᓪᓕᓂ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑐᑦᓯᕋᕐᑕᑦ:  6 

ᐊᖑᓇᓱᒃᑲᐃᓂᕐᒨᑦ ᐸᕐᓇᒍᑦ ᑲᒪᒋᔭᖃᕐᐸ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᖃᕐᑐᑦ ᓴᓪᓕᓂ 
ᐊᖑᓇᓱᒃᐸᑦᑐᑦ ᐊᐃᕕᕐᓂᒃ ᒫᖖᒐᑦ ᑭᕙᓪᓕᐅᑉ ᑕᓯᐅᔭᕐᔪᐊᖓᓂ ᕿᑭᖅᑖᓘᑦ ᐃᑭᖓᓂ ᐱᑕᖃᕐᑐᓂᒃ.  
ᖃᐅᔨᓴᕐᑎᒻᒪᕇᑦ ᑎᑎᕋᕐᓯᒪᔭᖏᑦ ᑖᒃᑯᓄᖓ ᐊᑕᐅᓯᕐᓃᖔᕐᑐᓄᑦ ᐱᑕᖃᖖᒋᑦᑐᑦ.  ᓄᓇᓖᑦ 
ᓇᓗᓇᐃᕐᓯᓚᐅᖖᒋᑦᑐᑦ ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ. 

ᐃᓱᒪᒋᔭᐅᓂᖏᑎ ᓄᓇᓕᓐᓂ ᐊᖑᓇᓱᒃᑕᐅᒍᓐᓇᕐᑐᑦ ᖃᓄᐃᓪᓗᐊᕐᓂᖏᑦ:  ᓴᓪᓕᓂ ᐱᔭᑦᓴᖃᕐᑐᑦ 60ᓂᒃ.  
ᐊᓂᒍᕐᑐᓂ 5 ᐊᒡᕌᒍᓂ, ᕿᑎᖓᓃᑦᑐᑦ 6 ᐆᒪᔪᑦ ᐱᔭᐅᖃᕐᑕᕐᑐᑦ ᐊᒡᕌᒍᑕᒫᑦ ᑕᑯᕚᑦᓴᓂᒃ ᐊᖑᓇᓱᒃᑐᓄᑦ2 ᐊᒻᒪᓗ 
10 ᐆᒪᔪᑦ ᓂᕿᑦᓴᐅᓪᓗᒋᑦ ᐊᖑᓇᓱᒃᑕᐅᕙᑦᑐᑦ,3 ᐃᒪᐃᑦᑑᓪᓗᓂ ᑲᑎᑦᑐᒋᑦ 16 ᐆᒪᔪᑦ ᐱᔭᐅᕙᑦᑐᑦ ᐊᒡᕌᒍᑕᒫᑦ. 

ᐊᖑᓇᓱᒃᑲᐃᓂᕐᒧᑦ ᐸᕐᓇᒍᑦ ᑲᒪᒋᔭᖃᕐᐸ ᐅᓗᕆᐊᓇᕐᑐᒦᒋᐊᖃᖖᒋᓂᕐᒧᑦ ᐃᓱᒫᓗᒍᑎᓂᒃ:  ᐃᐅᕋᓐ ᐃᒥᕐᑕᐅᑦ, 
ᑖᕐᓯ ᓇᑯᓛᖅ ᐊᒻᒪᓗ ᐃᐅᕆᒃ ᐃᒥᕐᑕᐅᑦ ᑐᒪᓂᐊᕐᑐᑦ ᐊᖑᓇᓱᒃᑲᐃᓂᕐᓂᒃ ᖃᓂᒋᔭᖓᓂ ᐊᒃᐸᒃᑑᕌᕐᔪᒃ ᐊᒻᒪᓗ 
ᐊᑉᐸᑑᕐᔪᐊᖅ ᕿᑭᖅᑕᐃᑦ ᐊᑯᕐᖓᓂ ᔪᓚᐃ ᐊᒻᒪᓗ ᓰᑎᒻᐱᕆ 2015.  ᑲᒪᓂᐊᕐᑐᑦ ᐱᓯᒪᔪᑦ ᖁᒡᕙᓯᓐᓂᓕᓐᓂᒃ 1 
ᐊᒻᒪᓗ 2 ᐸᐃᑉᐹᖁᑎᓂᒃ.  ᐃᐅᕋᓐ ᐃᒥᕐᑕᐅᑦ ᐊᖑᓇᒃᓱᑲᐃᓂᕐᒧᑦ ᐸᕐᓇᒍᑎᓂᒃ ᐊᖏᕐᑕᐅᖃᑦᑕᕐᓯᒪᔪᖅ ᐊᒻᒪᓗ 
ᑲᒪᓯᒪᓪᓗᓂ ᐊᓂᒍᕐᑐᒥᓗ.  ᓯᑯ ᐳᓚᕋᑦᑐᓕᕆᔩᑦ (ᐃᐅᕋᓐ ᐃᒥᕐᑕᐅᑦ) ᐱᓯᒪᔪᖅ ᐊᐅᓪᓛᑎᑦᓯᓂᕐᒧᑦ ᐊᔪᖖᒋᒍᒻᒥᒃ 
ᐊᒻᒪᓗ ᓇᓪᓕᐅᒃᑯᒫᕈᑎᓂᒃ.  ᐊᑐᓂᑦ ᐅᒥᐊᑦ ᐅᓯᓂᐊᕐᑐᑦ ᓇᐅᒃᑯᑎᓂᒃ, ᖁᑭᐅᑎᓂᒃ, ᐊᖑᕕᒐᓐᓂᒃ, 
ᐳᑦᑕᖅᑯᑎᓂᒃ, ᐊᑦᑐᓈᓂᒃ, ᓂᑦᓯᓐᓂᒃ, ᐊᒧᐊᕈᑎᓂᒃ, ᑐᖁᑦᓯᒍᒻᒥᒃ ᐊᖑᕕᒐᕐᒥᒃ ᐊᒻᒪᓗ ᓈᒻᒪᑦᑐᓂᒃ 
ᐅᓗᕆᐊᓇᕐᑐᒦᒋᐊᖃᖖᒋᓂᕐᒧᑦ ᓱᓇᒃᑯᑖᓂᒃ (ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᑏᑦ, ᖁᒻᒧᐊᔫᑦ, ᐆᕚᕈᑦ, ᐃᓄᓐᓄᑦ 
ᐳᑦᑕᖅᑯᑏᑦ, ᐃᓅᒍᑕᐅᒍᓐᓇᕐᑐᑦ ᐊᑦᑕᒃᑳᑦ, ᐅᒥᐊᕋᓛᖅ). 

ᐊᖑᓇᓱᒃᑲᐃᓂᕐᒨᑦ ᐸᕐᓇᒍᑦ ᑲᒪᒋᔭᖃᕐᐸ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ 
ᐃᒋᐅᖅᑲᐃᒋᐊᖃᖏᓂᕐᒧᑦ ᐃᓱᒫᓗᒍᑎᓂᒃ:  ᐊᐃᕕᖅ ᖁᑭᕐᑕᖁᖄᕋᔭᕐᑐᖅ ᓇᐅᓕᑦᑕᐅᓕᕐᓗᓂ ᐅᕝᕙᓘᓐᓃᑦ 
ᓇᐅᓕᑦᑕᐅᖄᕐᓗᓂ ᖁᑭᕐᑕᐅᓕᕐᓗᓂ.  ᐊᖑᓇᓱᒃᑐᖅ ᐊᔪᖖᒋᑎᑕᐅᓂᐊᕐᑐᖅ ᖁᑭᕆᐊᕐᓂᕐᒥᒃ ᐊᑕᐅᓯᐊᕐᓗᓂ 
ᐊᒻᒪᓗ ᓄᓈᕐᓯᓗᓂ.  ᐊᖑᓇᓱᒃᑐᖅ ᐱᒍᓐᓇᕐᑐᑦ ᓂᐊᖁᐊᖓᓂᒃ, ᑑᒑᖏᓐᓂᒃ, ᑲᐅᖓᓂᒃ, ᐊᒻᒪᓗ ᐅᓱᐊᖓᓂᒃ.  
ᐊᒥᐊᒃᑯᑦ ᐊᐃᕕᒥᓃᑦ ᑐᓂᔭᐅᓂᐊᕐᑐᑦ ᓄᓇᓕᓐᓄᑦ. 

ᑎᑎᖅᑲᑦ ᐃᑲᔪᕈᑏᑦ ᐅᑯᓇᖖᒐᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ:  ᐄ 
ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑐᓂᔭᑦ ᐊᒡᕌᓂ:  8 
ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑲᒪᒋᔭᑦ ᐊᒡᕌᓂ:  6 
ᖃᑦᓯᐅᓂᖏᑦ ᓄᓈᕐᑕᑦ ᐆᒪᔪᑦ ᐊᒡᕌᓂ:  5 
ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐆᒪᔪᑦ ᐊᒡᕌᓂ:  0 

 
2. ᓘᒃ ᐃᑦᑐᖅ, E ᐊᒻᒪᓗ E ᐊᐅᓪᓛᑎᑦᓯᔩᑦ, ᓴᓪᓕᓂ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑐᑦᓯᕋᕐᑕᑦ:  6 

ᐊᖑᓇᓱᒃᑲᐃᓂᕐᒨᑦ ᐸᕐᓇᒍᑦ ᑲᒪᒋᔭᖃᕐᐸ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᖃᕐᑐᑦ ᓴᓪᓕᓂ 
ᐊᖑᓇᓱᒃᐸᑦᑐᑦ ᐊᐃᕕᕐᓂᒃ ᒫᖖᒐᑦ ᑭᕙᓪᓕᐅᑉ ᑕᓯᐅᔭᕐᔪᐊᖓᓂ ᕿᑭᖅᑖᓘᑦ ᐃᑭᖓᓂ ᐱᑕᖃᕐᑐᓂᒃ.  

1 ᐃᓘᓐᓇᑎᒃ ᑕᓪᓕᒪᓄᑦ ᐊᒡᕌᒍᓄᑦ ᕿᑎᖓᓃᒍᑏᑦ ᑐᖖᒐᕕᖃᕐᑐᑦ ᐊᑐᐃᓐᓇᕐᓂᒃ ᓈᓴᐅᑎᓂᒃ ᒫᓂ 2009/2010-2013/2014 ᐊᖑᓇᓱᓐᓇᕐᓂ.  
ᐊᑕᖏᕐᑐᒋᑦ ᖃᓄᐃᑦᑑᓂᖏᑦ ᐊᖑᓇᓱᑦᑕᓄᑦ ᓈᓴᐅᑏᑦ ᐅᖃᐅᑕᐅᓚᐅᖖᒋᑦᑐᑦ ᐃᓘᓐᓇᖏᓐᓄᑦ ᐊᒡᕌᒍᓄᑦ. 
2 ᑐᖖᒐᕕᖃᕐᑐᑦ 5 ᐊᒡᕌᒍᓄᑦ ᓈᓴᐅᑎᓂᒃ, ᐅᕙᖖᒐᑦ 2009-2013, 
3 ᑐᖖᒐᕕᖃᕐᑐᑦ 4 ᐊᒡᕌᒍᓄᑦ ᐅᖃᐅᑕᐅᔪᓂ ᓈᓴᐅᑎᓂᒃ, ᐅᕙᖖᒐᑦ 2009-2013. 

                                                           



ᖃᐅᔨᓴᕐᑎᒻᒪᕇᑦ ᑎᑎᕋᕐᓯᒪᔭᖏᑦ ᑖᒃᑯᓄᖓ ᐊᑕᐅᓯᕐᓃᖔᕐᑐᓄᑦ ᐱᑕᖃᖖᒋᑦᑐᑦ.  ᓄᓇᓖᑦ 
ᓇᓗᓇᐃᕐᓯᓚᐅᖖᒋᑦᑐᑦ ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ. 

ᐃᓱᒪᒋᔭᐅᓂᖏᑎ ᓄᓇᓕᓐᓂ ᐊᖑᓇᓱᒃᑕᐅᒍᓐᓇᕐᑐᑦ ᖃᓄᐃᓪᓗᐊᕐᓂᖏᑦ:  ᓴᓪᓕᓂ ᐱᔭᑦᓴᖃᕐᑐᑦ 60ᓂᒃ.  
ᐊᓂᒍᕐᑐᓂ 5 ᐊᒡᕌᒍᓂ, ᕿᑎᖓᓃᑦᑐᑦ 6 ᐆᒪᔪᑦ ᐱᔭᐅᖃᕐᑕᕐᑐᑦ ᐊᒡᕌᒍᑕᒫᑦ ᑕᑯᕚᑦᓴᓂᒃ ᐊᖑᓇᓱᒃᑐᓄᑦ4 ᐊᒻᒪᓗ 
10 ᐆᒪᔪᑦ ᓂᕿᑦᓴᐅᓪᓗᒋᑦ ᐊᖑᓇᓱᒃᑕᐅᕙᑦᑐᑦ,5 ᐃᒪᐃᑦᑑᓪᓗᓂ ᑲᑎᑦᑐᒋᑦ 16 ᐆᒪᔪᑦ ᐱᔭᐅᕙᑦᑐᑦ ᐊᒡᕌᒍᑕᒫᑦ. 

ᐊᖑᓇᓱᒃᑲᐃᓂᕐᒧᑦ ᐸᕐᓇᒍᑦ ᑲᒪᒋᔭᖃᕐᐸ ᐅᓗᕆᐊᓇᕐᑐᒦᒋᐊᖃᖖᒋᓂᕐᒧᑦ ᐃᓱᒫᓗᒍᑎᓂᒃ:  ᓘᒃ ᐃᑦᑐᖅ, ᕌᔅ 
ᐃᑦᑐᖅ ᐊᒻᒪᓗ ᒫᒃ ᐳᑐᓕᒃ ᑲᒪᓂᐊᕐᑐᑦ ᐊᖑᓇᓱᒃᑲᐃᓂᕐᓂᒃ ᖃᓂᒋᔭᖓᓂ ᓴᓪᓖᑦ ᕿᑭᖅᑖᓗᐊᑕ, ᐊᑉᐸᑑᕐᔪᐊᖅ, 
ᐊᒻᒪᓗ ᐊᑉᐸᒃᑑᕌᕐᔪᒃ ᕿᑭᕐᑕᑦ ᐊᑯᕐᖓᓂ ᔪᓚᐃ ᐊᒻᒪᓗ ᓰᑎᒻᐱᕆ 2015.  ᐃᓘᓐᓇᑎᒃ ᐱᖓᓱᑦ ᐱᓯᒪᔪᑦ 
ᖁᒡᕙᓯᓐᓂᓕᓐᓂᒃ 1 ᐊᒻᒪᓗ 2 ᑲᒪᔨᐅᓂᕐᒧᑦ ᐸᐃᑉᐹᖁᑎᓂᒃ.  ᓘᒃ ᐃᑦᑐᖅ ᐊᖑᓇᓱᒃᑲᐃᓂᕐᒧᑦ ᐸᕐᓇᒍᑎᓂᒃ 
ᐊᖏᕐᑕᐅᖃᑦᑕᕐᓯᒪᔪᖅ ᐊᒻᒪᓗ ᑲᒪᓯᒪᓪᓗᓂ ᐊᓂᒍᕐᑐᒥ.  E ᐊᒻᒪᓗ E ᐊᐅᓪᓛᑎᑦᓯᔩᑦ ᐱᓯᒪᔪᑦ ᐊᐅᓪᓛᑎᑦᓯᓂᕐᒧᑦ 
ᐊᔪᖖᒋᒍᒻᒥᒃ ᐊᒻᒪᓗ ᓇᓪᓕᐅᒃᑯᒫᕈᑎᓂᒃ.  ᐊᑐᓂᑦ ᐅᒥᐊᑦ ᐅᓯᓂᐊᕐᑐᑦ ᓇᐅᒃᑯᑎᓂᒃ, ᖁᑭᐅᑎᓂᒃ, ᐳᑦᑕᖅᑯᑎᓂᒃ, 
ᐊᑦᑐᓈᓂᒃ, ᓇᒦᓐᓂᖏᓐᓄᑦ ᓇᓗᓇᐃᒃᑯᑕᓂᒃ ᐊᒻᒪᓗ ᓈᒻᒪᑦᑐᓂᒃ ᐅᓗᕆᐊᓇᕐᑐᒦᑎᑦᓯᖏᓐᓂᕐᒧᑦ ᓱᓇᒃᑯᑖᓂᒃ 
(ᐃᓅᒍᑕᐅᒍᓐᓇᕐᑐᑦ ᐊᑦᑕᒃᑳᑦ, ᑭᓴᐅᑏᑦ, ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᑦ). 

ᐊᖑᓇᓱᒃᑲᐃᓂᕐᒨᑦ ᐸᕐᓇᒍᑦ ᑲᒪᒋᔭᖃᕐᐸ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ 
ᐃᒋᐅᖅᑲᐃᒋᐊᖃᖏᓂᕐᒧᑦ ᐃᓱᒫᓗᒍᑎᓂᒃ:  ᐊᐃᕕᖅ ᖁᑭᕐᑕᖁᖄᕋᔭᕐᑐᖅ, ᐊᒻᒪᓗ ᓇᐅᓕᑦᑕᐅᓕᕐᓗᓂ.  ᐊᑐᓂᑦ 
ᐊᖑᓇᓱᒃᑐᑦ ᐊᔪᖖᒋᑎᑕᐅᓂᐊᕐᑐᑦ ᖁᑭᕆᐊᕐᓂᕐᒥᒃ ᐊᑕᐅᓯᐊᕐᓗᑎᒃ ᐊᒻᒪᓗ ᓄᓈᕐᓯᓗᑎᒃ.  ᐊᐃᕕᖅ 
ᐊᓯᐅᔨᔭᐅᑉᐸᑦ, ᖁᑭᕆᐊᒃᑲᓐᓂᕈᓐᓇᔾᔮᖏᑦᑐᑦ.  ᑕᑯᕚᑦᓴᒥᒃ ᐊᖑᓇᓱᒃᑐᖅ ᐱᓂᐊᕐᑐᑦ ᐊᑕᖏᕐᓗᒍ ᑲᐅᖓᓂᒃ, 
ᓂᐊᖁᐊᖓᓂᒃ, ᑑᒑᖏᓐᓂᒃ, ᐊᒻᒪᓗ ᐅᓱᐊᖓᓂᒃ.  ᐊᒥᐊᒃᑯᖏᑦ ᐊᐃᕕᒥᓃᑦ ᑐᓂᔭᐅᓂᐊᕐᑐᑦ ᓄᓇᓕᓐᓄᑦ. 

ᑎᑎᖅᑲᑦ ᐃᑲᔪᕈᑏᑦ ᐅᑯᓇᖖᒐᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ:  ᐄ 
ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑐᓂᔭᑦ ᐊᒡᕌᓂ:  6 
ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑲᒪᒋᔭᑦ ᐊᒡᕌᓂ:  3 
ᖃᑦᓯᐅᓂᖏᑦ ᓄᓈᕐᑕᑦ ᐆᒪᔪᑦ ᐊᒡᕌᓂ:  3 
ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐆᒪᔪᑦ ᐊᒡᕌᓂ:  0 
 

3. ᓴᓂᕋᔭᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑐᑦᓯᕋᕐᑕᑦ:  15 

ᐊᖑᓇᓱᒃᑲᐃᓂᕐᒨᑦ ᐸᕐᓇᒍᑦ ᑲᒪᒋᔭᖃᕐᐸ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᖃᕐᑐᑦ ᓴᓂᕋᔭᒃᒥ 
ᐊᖑᓇᓱᒃᐸᑦᑐᑦ ᐊᐃᕕᕐᓂᒃ ᒫᖖᒐᑦ ᐅᐊᓐᓇᖓᓂ ᐊᒻᒪᓗ ᕿᑎᖓᓂ ᐊᒥᑦᑐᖅ ᐊᑕᐅᓯᕐᓃᖔᕐᑐᓂᒃ.  ᒥᒃᓴᐅᓴᒃᑕᑦ 
ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑦ ᑕᒫᓂ ᒪᒡᕈᐃᖑᔪᑦ ᐊᑕᐅᓯᕐᓃᖔᕐᑐᑦ ᑲᑎᑦᑐᒋᑦ ᒫᓃᑦᑐᑦ 8,153 ᐅᕗᖓ 13,452 
ᐊᐃᕖᑦ ᑐᖖᒐᕕᒋᓪᓗᒋᑦ ᓈᓴᐃᒍᑎᒥᓃᑦ ᑕᒡᕙᓂᑦᓴᐃᓐᓇᐅᖏᑦᑐᖅ ᐅᓪᓗᓂ ᐊᔾᔨᒌᖖᒋᑦᑐᓂᒃ ᐋᕿᒋᐊᕈᑎᖃᕐᑐᑦ.  
ᒥᒃᓴᐅᓴᒃᑕᑦ ᑲᑎᑦᑐᒋᑦ ᐊᔪᖖᒋᑕᑦ ᐃᓚᖖᒐᐃᒍᑕᐅᓂᕐᒥᒃ ᑖᒃᑯᓇᓂ ᒪᒡᕈᐃᓂ ᐊᑕᐅᓯᕐᓃᖔᕐᑐᓂ ᑲᑎᑦᑐᒋᑦ 
ᒫᓃᑦᑐᑦ 135 ᐅᕗᖓ 166.  ᓄᓇᓖᑦ ᓇᓗᓇᐃᕐᓯᓚᐅᖖᒋᑦᑐᑦ ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ 
ᐃᓱᒫᓗᒍᑎᓂᒃ. 

ᐃᓱᒪᒋᔭᐅᓂᖏᑎ ᓄᓇᓕᓐᓂ ᐊᖑᓇᓱᒃᑕᐅᒍᓐᓇᕐᑐᑦ ᖃᓄᐃᓪᓗᐊᕐᓂᖏᑦ:  ᓴᓂᕋᔭᒃᒥ ᐱᑕᖃᖖᒋᑦᑐᖅ 
ᓄᓇᓕᓐᓂ ᐱᔭᑦᓴᓂᒃ.  ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ, ᕿᑎᖓᓃᒍᑏᑦ ᖃᑦᓯᐅᓂᖏᓐᓄᑦ ᐊᐃᕝᕙᑦᑕᐅᕙᑦᑐᑦ 
ᐊᒡᕌᒍᑕᒫᑦ ᐃᒪᐃᑦᑑᓯᒪᔪᑦ 3 ᑕᑯᕚᑦᓴᑦ ᐊᖑᓇᒃᓱᑕᑦ,6 71 ᓂᕿᑦᓴᐅᓪᓗᒋᑦ ᐊᖑᓇᓱᒃᑕᑦ,7 ᐊᒻᒪᓗ 74 ᑲᑎᑦᑐᒋᑦ. 

4 ᑐᖖᒐᕕᖃᕐᑐᑦ 5 ᐊᒡᕌᒍᓄᑦ ᓈᓴᐅᑎᓂᒃ, ᐅᕙᖖᒐᑦ 2009-2013 
5 ᑐᖖᒐᕕᖃᕐᑐᑦ 5 ᐊᒡᕌᒍᓄᑦ ᓈᓴᐅᑎᓂᒃ, ᐅᕙᖖᒐᑦ 2009-2013 
6 ᑐᖖᒐᕕᖃᕐᑐᑦ 5 ᐊᒡᕌᒍᓄᑦ ᓈᓴᐅᑎᓂᒃ, ᐅᕙᖖᒐᑦ 2009-2013 
7 ᑐᖖᒐᕕᖃᕐᑐᑦ 5 ᐊᒡᕌᒍᓄᑦ ᓈᓴᐅᑎᓂᒃ, ᐅᕙᖖᒐᑦ 2009-2013 

                                                           



ᐊᖑᓇᓱᒃᑲᐃᓂᕐᒧᑦ ᐸᕐᓇᒍᑦ ᑲᒪᒋᔭᖃᕐᐸ ᐅᓗᕆᐊᓇᕐᑐᒦᒋᐊᖃᖖᒋᓂᕐᒧᑦ ᐃᓱᒫᓗᒍᑎᓂᒃ:  ᖃᐅᔨᒪᔪᒻᒪᕇᑦ 
ᐊᖑᓇᓱᒃᑏᑦ ᐊᒻᒪᓗ ᐸᐃᑉᐹᖁᑎᖃᕐᑐᑦ ᑲᒪᔨᐅᓂᕐᒥᒃ ᑲᒪᓂᐊᕐᑐᑦ ᐊᖑᓇᓱᓐᓂᕐᓂᒃ ᐊᒥᑦᑐᖅᒥ ᔪᓚᐃᒥ ᐊᒻᒪᓗ 
ᐊᐅᒡᒍᔅᑎᒥ 2015.  ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᖑᓇᓱᒃᑲᐃᓂᕐᒧᑦ ᐸᕐᓇᒍᑎᓂᒃ 
ᐊᖏᕐᑕᐅᖃᑦᑕᕐᓯᒪᔪᑦ ᐊᒻᒪᓗ ᑲᒪᓯᒪᓪᓗᑎᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓂᕐᓂᒃ ᐊᓂᒍᕐᑐᓂ ᐊᒡᕌᒍᓂ.  ᓴᓂᕋᔭᒃᒥ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐱᓯᒪᓂᐊᕐᑐᑦ ᐊᐅᓪᓛᑎᑦᓯᓂᕐᒧᑦ ᐊᔪᖖᒋᒍᒻᒥᒃ ᐊᒻᒪᓗ 
ᓇᓪᓕᐅᒃᑯᒫᕈᑎᓂᒃ.  ᐊᑐᓂᑦ ᐅᒥᐊᑦ “ᓈᓂᕐᓂᒃ ᓱᓇᒃᑯᑖᖃᕐᓂᐊᕐᑐᑦ” ᐊᖑᓇᓱᒍᑎᓂᒃ (ᓇᓗᓇᐃᕐᑕᐅᒪᖖᒋᑦᑐᑦ 
ᖃᓄᐃᑦᑑᒻᒪᖔᑕ).  ᐅᓗᕆᐊᓇᕐᑐᒦᑦᑕᐃᓕᓂᕐᒧᑦ ᓱᓇᒃᑯᑖᑦ ᐃᓚᖃᕐᑐᑦ ᐳᑦᑕᖅᑯᑎᓂᒃ, ᐋᓐᓂᕐᑐᖃᕐᐸᑦ 
ᑲᒪᒍᑎᓂᒃ, ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᑎᓂᒃ, ᐆᕚᕈᑎᓂᒃ, ᓇᒦᓕᕐᒪᖔᑕ ᓇᓗᓇᐃᒃᑯᑕᓂᒃ, ᐊᒻᒪᓗ 
ᐅᓗᕆᐊᓇᕐᑐᒦᓕᕐᑐᖃᕐᐸᑦ ᐅᒥᐊᕐᒥᒃ. 

ᐊᖑᓇᓱᒃᑲᐃᓂᕐᒨᑦ ᐸᕐᓇᒍᑦ ᑲᒪᒋᔭᖃᕐᐸ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ 
ᐃᒋᐅᖅᑲᐃᒋᐊᖃᖏᓂᕐᒧᑦ ᐃᓱᒫᓗᒍᑎᓂᒃ:  ᐃᒫᓃᑉᐸᑦ, ᐊᐃᕕᖅ ᓇᐃᓕᑦᑕᐅᖄᕋᔭᕐᑐᖅ ᖁᑭᕐᑕᐅᓕᕐᓗᓂ, 
ᓄᓇᒦᑉᐸᑦ ᐅᕝᕙᓘᓐᓃᑦ ᓯᑯᒦᑉᐸᑦ, ᐊᐃᕕᖅ ᖁᑭᕐᑕᐅᒐᔭᕐᑐᖅ ᓇᐅᓕᑦᑕᐅᓕᕐᓗᓂ.  ᐊᖑᓇᓱᒃᑐᖅ ᖁᑭᕆᐊᕐᐸᑦ 
ᑭᓯᐊᓂ ᓄᓈᕐᓯᖏᓪᓗᓂ ᐊᐃᕕᕐᒥᒃ, ᐊᔪᖖᒋᑎᑕᐅᓂᐊᕐᑐᖅ ᐆᑦᑐᑲᓐᓂᓂᕐᒥᒃ.  ᑕᑯᕚᑦᓴᒥᒃ ᐊᖑᓇᓱᒃᑐᖅ 
ᐱᓂᐊᕐᑐᖅ ᐃᓚᖏᓐᓂᒃ ᐊᐃᕕᐅᑉ ᐊᒡᒍᑐᕐᓯᒪᓂᖓᓂ ᖃᓪᓗᓈᓂ/ᐅᑭᐅᕐᑕᕐᑐᒥ ᐊᔪᖖᒋᑎᑕᓂᒃ.  ᐊᒥᐊᒃᑯᖏᑦ 
ᓂᕿᖏᑦ ᐃᒍᓇᕐᓯᐊᖑᓂᐊᕐᑐᑦ ᐊᒻᒪᓗ ᐊᑐᕐᑕᐅᓗᑎᒃ ᓄᓇᓕᓐᓂ ᖁᕕᐊᓱᑦᑐᖃᓕᕐᐸᑦ. 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑐᓂᔭᑦ ᐊᒡᕌᓂ:  15 
ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᑲᒪᒋᔭᑦ ᐊᒡᕌᓂ:  2 
ᖃᑦᓯᐅᓂᖏᑦ ᓄᓈᕐᑕᑦ ᐆᒪᔪᑦ ᐊᒡᕌᓂ:  2 
ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐆᒪᔪᑦ ᐊᒡᕌᓂ:  0 

